
Sjukefråvær i HFK 1. kvartal 2019 
 
Samandrag 
Sjukefråværet heldt seg omtrent konstant i første kvartal 2019 samanlikna med året før (5,95 prosent i 2019 
mot 5,96 prosent i 2019). Dette gjaldt for både kvinner og menn. Legemeldt fråvær har gått noko ned, 
medan eigenmeldt fråvær auka noko, frå 1,16 prosent i 2018 til 1,30 prosent i 2019. Utviklinga varierer 
mellom avdelingane og yrkesgruppene. Lågast var fråværet dette kvartalet i Bybanen utbygging med 2,94 
prosent, medan Eigedomsavdelinga låg høgast med 12,43 prosent. 
 
 
Statistikkgrunnlaget 
Til grunn for dette statistikknotatet ligg data frå rapportmodulen «Rapporter Innsikt» i HR-Portalen. Denne 
modulen erstattar «HR Analyse» som vi har nytta tidlegare. Vi har dermed eit brot i statistikken frå 1. 
januar 2019. Den nye statistikken gir noko lågare sjukefråværsprosentar enn tidlegare. Leverandøren av 
statistikkmodulen hevdar at dei nye tala er meir korrekte, fordi ein har brukt betre metodar i datafangsten. 
  
Alt fråvær ved eigen sjukdom er rekna med, både eigenmeldt og legemeldt. Fråvær ved sjukdom hos 
barn/barnepassar er ikkje med i denne statistikken. 
 
  
Sjukefråværsutviklinga 
 
Figur 1 Sjukefråvær i heile HFK, pr. kvartal, 1.kv. 2016 – 1.kv. 2019 (ny talserie). 

Fråværet i første kvartal 2019 var på 5,95 prosent, mot 5,96 prosent i første kvartal 2018. Dette utgjer ein 
reduksjon på 0,18 prosent. Reduksjonen er så liten at vi ut frå statistisk feilmargin kan rekne fråværet som 
omtrent konstant. Som ein ser av figuren er første kvartal vanlegvis det kvartalet med høgast 
fråværsprosent.  
 
 
Kjønnsfordeling 
Sjukefråværet var omtrent uforandra for både kvinner og menn, jf. figur 2. Vi har dermed framleis ein sterk 
kjønnsskilnad i sjukefråværet. Denne skilnaden varierer noko frå avdeling til avdeling og mellom 
yrkesgruppene. 
 
Figur 2: Sjukefråvær i heile HFK, fordelt på kjønn, 1. kv. 2019 samanlikna med 1. kv. 2018 

Eigenmeldt vs. legemeldt sjukefråvær 
 
Figur 3: Sjukefråvær i heile HFK, eigenmeldt og legemeldt, 1. kv. 2019 samanlikna med 1. kv. 2018. 

 
 
 
Figur 3 viser at eigenmeldt fråvær har gått noko opp, medan legemeldt fråvær er noko redusert.  

Sjukefråvær pr. avdeling i HFK 
Sjukefråværet er ulikt fordelt på avdelingane i fylkeskommunen. Ein må vere noko varsam med 
samanlikningar, ettersom nokre av avdelingane er forholdsvis små i tal tilsette, og dermed kan vere utsett 
for tilfeldige utslag i fråværsprosent.  
 
Tabell 1: Sjukefråvær pr. avdeling i HFK, 1. kv. 2018 samanlikna med 1. kv. 2019.*) 
  2018 2019  Endring 

Eining Moglege 
dagsverk 

Dagsverk 
sjuk 

Fråvær% Moglege 
dagsverk 

Dagsverk 
sjuk 

Fråvær% Fråvær% 

Fylkesrådmannen 233 438 13 927 5,97 % 238 680 14 210 5,95 % -0,21 % 

EIGEDOMSAVDELINGA 14 068 1 260 8,96 % 14 470 1 799 12,43 % 38,75 % 

ØKONOMI - OG 
ORGANISASJONSAVDELINGA         

10 101 437 4,32 % 10 301 473 4,60 % 6,28 % 

REGIONALAVDELINGA 3 984 271 6,80 % 4 514 361 8,00 % 17,66 % 

SAMFERDSELSAVDELINGA 5 512 398 7,22 % 5 643 351 6,21 % -13,92 % 

BYBANEN UTBYGGING 2 247 43 1,90 % 2 661 78 2,94 % 54,42 % 

KULTUR- OG IDRETTSAVDELINGA 4 257 254 5,96 % 4 265 222 5,21 % -12,51 % 

TANNHELSEAVDELINGA 19 281 1 962 10,17 % 20 754 1 701 8,19 % -19,46 % 

OPPLÆRINGSAVDELINGA 173 533 9 299 5,36 % 175 508 9 215 5,25 % -2,02 % 

*) Sjukefråvær inntil 4,99% vert vist som grøne tal, sjukefråværet mellom 5,00 og 7,99% som oransje tal og sjukefråvær over 7,99 som 
raude tal. Auke og reduksjon i sjukefråværet frå førre periode vert vist med raude og grøne tal tilsvarande. 
 
Som den desidert største i tal tilsette vil opplæringsavdelinga ha størst innverknad på det samla fråværet i 
HFK. Tabell 1 viser at denne avdelinga hadde ein liten reduksjon i fråværet (ned med 2,02 prosent).   
 
Det lågaste fråværet dette kvartalet finn ein i Bybanen utbygging, med 2,94 prosent, samstundes var dette 
ei auke frå året før. Tannhelseavdelinga hadde den største reduksjonen i sjukefråveret, frå 10,17 prosent i 
2018 til 8,19 prosent i 2019. 
 
Eigedomsavdelinga har det høgaste sjukefråværet, med 12,43 prosent dette kvartalet, ei auke på 38,75 
prosent frå året før.  
 
 
Fordeling på alder 
Figur 4 viser at sjukefråværet gjekk ned for aldersgruppene 30-39 og 50-59 frå 1. kvartal 18 til 1. kvartal 19. 
Fråværet auka i dei andre aldersgruppene, og mest blant dei yngste.   
 
Figur 4:  Sjukefråvær i heile HFK, fordelt på aldersgrupper, 1. kv. 2019 samanlikna med 1. kv. 2018 

Fordeling på stillingsgruppe 
Figur 5 viser at sjukefråværet har gått mest opp for stillingsgruppene skuleleiarar og reinhaldarar. For 
reinhaldarane er fråværet dette kvartalet rekordhøgt, på heile 16,53 prosent. Størst reduksjon finn vi for 
tannpleiarar og tannhelesekretærar.   
 
Figur 5: Sjukefråvær i heile HFK, fordelt på stillingsgruppe, 1. kv. 2019 samanlikna med 1. kv. 2018 

 
 
 
Fordeling på fråværslengde 
 
Figur 6: Sjukefråvær i heile HFK, fordelt på fråværslengde, 1. kv. 2019 samanlikna med 1. kv. 2018 

 
Figur 6 viser at det lange fråværet over 8 veker har auka noko, medan korttidsfråværet minkar. 
Vi ser også at skilnaden mellom kvinner og menn er størst for langtidsfråværet. 
 
Sjukefråværet over 8 ukar utgjør meir enn 50% av det totale sjukefråveret. 


